
ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ 
ШКОЛЬНИКОВ ПО МАРИЙСКОМУ ЯЗЫКУ 

2016-17 УЧ. ГОДА 
9 класс 

 
1. Терминвлӓм марла сирӹдӓ.  Заимствованные слова -…, неизменяемая часть 
речи -…, приложение -…, бессоюзное сложное предложение -…, 
соединительный союз - …, прямая речь - …, обособленное приложение -…, 
глухой (звук) -…, звонкий (звук) -…, часть речи -... 
 
2. Айырымы шамакым фонетически ланзылыда. 
Мӓмнӓн классышты луцкы тетя тыменеш. 
 
3. Шамаквлӓн кыце йонгалтмыштым анжыктен сирӹдӓ. 
Шольы, маньым, плуг, Вадим, имни. 
 
4. Айырымы шамаквлӓм морфологически ланзылыда. 
– Цевер ош кугиэм, мӹлӓнем пу келеш, пӧртӹм нима доно ӹрӹктӓш. 
– Ке, тьоти, токет. Мам ядат, тӹдӹ цилӓ лиэш, – вӓшештӓ тӹдӹлӓн куги. 
(Ямак гӹц.) 
 
5. Предложенивлӓм член доно ланзылыда дӓ махань шая лаштык 

ылмыштым анжыктыда.  
Икӓнӓ ӹрвӹж тыртням хыналаш ӱжӹн. Ӹшкежӹ немӹрӹм шолтен дӓ 
тарелкӓш вӹцкӹжӹн шӹрен шӹнден. Тыртня нержӹ доно тарелкӓм чӹнгӓ, 
но нимат ак попазы. А ӹрвӹж ти веремӓн ныленӓт пӹтӓрӓ. (Ямак гӹц.) 
 
6. Шамаквлӓн ӹштӓлтмӹ йӧнӹштӹм анжыктыда.  
Лыдмаш, ӹнгӹжванды, тьоти-папи, нигынам, тыменьшӹ. 
 
7. Схемӹлӓн келшӹшӹ шамаквлӓм кӹчӓл мода: 

 
 
8. Текстӹм махань стиль доно сирӹмӹ, ынгылдарыда. Айыртемӓлтшӹ 

вӓрвлӓм мода. 
 «Фольклор» – англичан шамак, «халыкын кого ышыжы» манмым анжыкта. 
Тӹдӹн шукы йиш жанржы улы. Училище якте ӹдӹр-ӹрвезӹвлӓ школышты 
тыменьмӹштӹ годымок нӹнын доно пӓлӹмӹ линӹт гӹнят, кружок 
занятивлӓштӹ фольклор произведенивлӓ доно келгӹнрӓк пӓлдӓрӹмӹ. Эчежӹ 
вет кӹзӹт культура пӧрт дӓ школ, молы тыменьмӹ вӓрӹштӹ халык фольклор 
ансамбльвлӓ пӓшӓм ӹштӓт, нӹнӹ халык пайдам пропагандируйымы 
шотышты пример ылыт, цымыр мары халыкна мастарлыклан нӹнӹн гӹц 
тыменеш. (П. Емельянов.) 

9. Текстлӓн планым ӹштӹдӓ, лӹмӹм пуда, тӹнг шанымашыжым 

пӓлемдӹдӓ. 
Ӹрвезӹ шӱндӹкӹм пачы. Киндӹ пыш пиш тотлын шӓрлӹш. Павлик 
шӹвӹлвӹдшӹмӓт нельӹ. Тӹдӹ сыкырышты ик тӧрсӹрӹм ужы: ӓвӓжӹ 
тӹрӹньрӓк пӹчкӹн. Ӹрвезӹ тодыл нӓльӹ, но ӹнде вес вӓре тӧрсӹр ли. 
Павлик тӹдӹмӓт тӧрлӓтӹш. Киндӹ эче соикток улы. Эче шулын нӓлеш гӹнь, 
ак чӹдем? Сыкыржы махань тотлы! 
Эче изиш нӓлӓш гӹнь, ӓвӓжӹ ак вырсы сӓй? Пышкыдыжы, комжы икань 
тотан ма, пӓлӓш ыльы. Пӹтӓри ӹрвезӹ пышкыдыжым тотештӹ, вара комым 
качкы. Цилӓок икань тотан ылеш. Стӧл вӹлӓн изи ком веле коды. Павлик 
когон шӱлӓлтӹш дӓ кодшыжымат качкын колтыш. Вара койкыш вазы. Ом 
тӹдӹм темдӓльӹ. (Н. Анхимкова.) 
 

10. «Шачмы вӓрем» описани сӹнӓн текстӹм шанен сирӹдӓ. 

ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ 
ШКОЛЬНИКОВ ПО МАРИЙСКОМУ ЯЗЫКУ 

2016-17 УЧ. ГОДА 
10 класс 

 

1. Терминвлӓм марла сирӹдӓ. 
Неполное предложение - …, восклицательный знак -…, бессоюзное сложное  

предложение - …, прямая речь - …, обособленное приложение -...  
  
2. Пӓлемдӹмӹ шамакым фонетически ланзылыда. 

Юж кекшӹ, шылдыр ылмым монден, мӱлӓндӹштӹ кыргыжталаш ярата. 
 
3. Шамаквлӓм состав доно ланзылыда. 

Ӹлӹшӓшлык, кеккомбыжым, нимажым, качкышыштым, кыргыжталшы. 
 
4. Схемӹлӓн келшӹшӹ шамаквлӓм кӹчӓл мода: 

 
 
5. Пӓшӓ шамак доно кӹлдӓлтшӹ халык шаявлӓм сирӹдӓ.  

 

6. Предложенивлӓм член доно ланзылыда, шамаквлӓн махань шая лаштык 

ылмыштым пӓлемдӹдӓ. 

Векӓт, соок тенге. Кӓнгӹжӹм, кужы жеп юалгы шалгымыкы, каждый эдем лӹпкӓтӓ, 

ливӹ кечӹ гишӓн йӓнг йылен шана, шокшы толмым выча. Ик кечӹ эртӓ, весӹ… дӓ 

теве ик ирок луды шӹнгӓлык гань пӹлгомышты мычашдымы пӹл кӓтлӓлтӓш 

тӹнгӓлеш. (В. Абукаев.) 

 
7. Предложенивлӓ гӹц шамак кӹлдӹшвлӓм сирен лыкда. 

Евдокия Петровна ӓшӹндӓрӓ, кыце ӓтяжӹ кырал пиштӹмӹ кӓш вӹлец цӓра 
ялын ашкедӹн дӓ мӱлӓндӹ юалгышты тӹдӹн вижӹм шижӹн, кыце шошым, 
шӱшӹ роколмам кӹчӓлӹн, ӓвӓжӹ сага ныр лявӹрӓм нӱштӹлӹн, кыце сарла 
доно ыржам тӹредӹн, кыце ӹлӹмӓштӹ первый гӓнӓ тракторым нырышкы 
лыктын… (В. Смирнов.) 

 
8. Ма техень орфограмма? Орфограмман  5 шамакым сирен пуда. 

 

9. Сложноподчиненный предложенин айыртемвлӓжӹм анжыктыда,  

предложеним примереш кандыда. 

 

10. Ма техень обращени? Тӹдӹ предложеништӹ кышты лин кердеш? 

Препинани знаквлӓм шӹндӹмӹм схема доно анжыктыда; каждый схемӹлӓн 

предложеним сирӹдӓ. 

 

11. «Шанымем семӹнь лиэш» шаныкалымашан (рассуждениӓн) текстӹм 

сирӹдӓ.  

ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ 
ШКОЛЬНИКОВ ПО МАРИЙСКОМУ ЯЗЫКУ 

2016-17 УЧ. ГОДА 
11 класс 

 

1. Терминвлӓм марла сирӹдӓ. Имя числительное - …, интонация - …, 

распространенный - …, запятая - …, звонкий (звук) - …, общий второстепенный 

член - …, словосочетание - …, обособленное приложение - …, падеж - …, 

глухой (звук) - … 
 

2. Шамаквлӓн транскрипциштӹм сирен анжыктыда. 

Клуб, омъюа, ноябрь, ньӹгӓш, ёлка. 
 

3. Пӓлемдӹмӹ шамакым  морфологически ланзылыда. 

Тенге мӓ анзыкылашы балерина доно пӓлӹмӹ линӓ. (Б. Шамиев.) 

 

4. Пумы шамаквлӓштӹ шамакын формыжым вашталтышы лаштыкшым 

анжыктыда. 

Ӓвӓлӓн, семняӓнӹм, анзыцем, пӓленӹт, толдымывлӓ. 
 
5.Схемӹлӓн келшӹшӹ шамаквлӓм кӹчӓл мода: 

 
 
6. Пумы шамаквлӓм марлаш сӓрӹдӓ. 

Завещание, заслуженный, лужайка, наизусть, ученый. 

 

7. Сӹнзӓм кӓрӓш фразеологизмлӓн техеньок значениӓн вес 

фразеологизмвлӓм кӹчӓл мода. 
 

8. Текстӹштӹ препинани знаквлӓм шӹндӹдӓ, айырымы предложеним член 

доно ланзылыда. 

Кымда шукердӹ агыл шӓрӹмӹ шим асфальт вӹлец цевер автобус 

куштылгын уштыш паштек уштышым вырт-ворт эртен анзык вӹсӓ. 
Автобусышты халык шангок агыл гӹнят юкланымашым ӹштӓш сойток 
ситӓлык кӱ пошкудыжылан ӹшке родняжы докы миэн толмыжы гишӓн 
ӹвӹртен попа кӱ махань хӓдӹрӹм нӓлмӹжӹм хваля кӱлӓн ма… Автобус 
автобусок келеш-акел информацим нӓлӓш сек йӧнӓн вӓр. (О. Микк.) 

 
9. Текстлӓн лӹмӹм пуда, планым ӹштӹдӓ, тӹнг шанымашыжым келесӹдӓ. 

Куд иӓш Алеша кӓнгӹж гач тотьи-папижӹ доны ӹлӓ. Кӹтӓш церот шомыкы, 
каждый гӓнӓ папижӹ доно иквӓреш кӹтӧшкӹ тьотижӹ докы кечӹвал 
качкышым намалаш палша. 
Ти гӓнӓӓт Алеша папижӹ сага кӹтӧшкӹ тӓрвӓнӹш. Тӹштӹ тьотижӹ 
вольыкым ӹмӹлӹш иквӓреш цымыренӓт, кырык вуйыш кечӹвӓл качкышым 
вычаш лӓктӹн шӹнзӹн. 
Кырык вуйыш миэн шомыкы, папи вольыкым кӹтӓш кеш, а Алеша тьотижӹ 
сага качкаш шӹнзӹ. 

– Кынам ӹнде, Алеша, сагаэм кӹтӧш ышкал покташ палшаш кашташ 
тӹнгӓлӓт? – качмы годым тьотижӹ яды. 
– Пӹтӓри тӹньлӓэт кӹтӧзӹ семӹнь качкаш тыменяш келеш, – пӹсӹн 
вӓшештӹш ыныка дӓ савала доно паян немӹрӹм когоракын каштальы. (А. 
Петров.) 

 
 

10. Литературный йӹлмӹлӓн негӹцӹм пиштӹшӹ ученый дон писательвлӓн 

лӹмӹштӹм сирӹдӓ. 
  

11. «Сӓндӓлӹк ӹлӹмӓш доно иквӓреш ӹлем» публицистика сӹнӓн текстӹм 

сирӓш. 

  


